
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1. ՀՀ ֆինանսների նախարարություն
	28.03.2023
01/34-2/5888-2023

	Ուսումնասիրելով Ձեր 16.03.2023թ. N ՆՄ/ԱԳ-1-2/6217-2023 գրությամբ ներկայացված ««Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխությունններ կատարելու մասին» լրացումներ և փոփոխություններ կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակներում առարկություններ չունենք:
	Ընդունվել է ի գիտություն։

	2.Արդարադատության նախարարություն
	14.04.2023
01/27.2/18791-2023

	1. «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «665-Ն» բառերն անհրաժեշտ է փոխարինել «665-Ն» բառերով, ինչպես նաև առաջարկում ենք Նախագծի 1-ին կետում «(այսուհետ՝ որոշում)» բառերը, իսկ Նախագծի ողջ տեքստում «որոշման» բառը հանել:
	Առաջարկությունն ընդունվել է։
Նախագծի 1-ին կետը և Նախագծի ողջ տեքստը խմբագրվել են, 1-ին կետից հանվել են նաև «մեջ կատարել հետևյալ լրացումները և փոփոխությունները» բառերը։

	2. Նախագծի 1-ին կետի 2-րդ ենթակետով լրացվող 4-րդ կետի 4-րդ և 5-րդ ենթակետերի կարգավորումները, ըստ էության, կրկնում են իրար. ուստի, անհրաժեշտ է այդ դրույթները վերանայել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը, որի համաձայն՝  նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Առաջարկությունն ընդունվել է։
Նախագծի 1-ին կետի 2-րդ ենթակետով լրացվող 4- 5-րդ ենթակետը հանվել է։

	Նույն դիտողությունը վերաբերում է նաև Նախագծի 1-ին կետի 3-րդ ենթակետի է. պարբերությանը՝ հաշվի առնելով, որ տվյալ փոփոխությունն արդեն իսկ նախատեսվում է Նախագծի 1-ին կետի 1-ին ենթակետով:
	Առաջարկությունն ընդունվել է։
Նախագծի 1-ին կետի 3-րդ ենթակետի «է» պարբերությունը հանվել է։

	3. Նախագծի 1-ին կետի 3-րդ ենթակետի ժա. պարբերությամբ խմբագրվող 69-րդ կետում «հաշմանդամ ճանաչված անձի» բառերն անհրաժեշտ է փոխարինել «հաշմանդամություն ունեցող անձ ճանաչաված անձի» բառերով:
	Առաջարկությունն ընդունվել է։
Նախագծի 1-ին կետի 3-րդ ենթակետի «ժա» պարբերությամբ խմբագրվող 69-րդ կետում կատարվել է համապատասխան փոփոխություն։

	4. Նախագծի 1-ին կետի 5-րդ ենթակետի զ. պարբերությամբ խմբագրվող 31-րդ և 33-րդ կետերում անհրաժեշտ է հստակեցնել, թե 5 աշխատանքային օրվա ժամկետի սկիզբը որ պահից է սկսվելու հաշվարկվել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: Եթե ժամկետը նշված է ամսաթվերով, ապա ժամկետի վերջին օրը ևս պետք է հաշվարկվի այդ ժամկետում: Եթե իրավական ակտով սահմանված ժամկետի հաշվարկը կատարվում է ոչ թե ըստ օրացուցային օրերի, այլ աշխատանքային օրերով, ապա դա պետք է հատուկ նշվի: Ժամերը գրվում են թվերով` քսանչորսժամյա ռեժիմով: Ժամերը նշելիս ժամը և րոպեն արտահայտող թվերի միջև դրվում է երկու կետ, իսկ դրանցից առաջ նշվում է «ժամը» բառը:
	Ընդունվել է ի գիտություն։
ՀՀ կառավարության 2022 թվականի հուլիսի 28-ի N 1180-Ն որոշման հավելվածի 44-րդ կետը (ֆունկցիոնալության գնահատման որոշումը (վարչական ակտը), ծառայությունների անհատական ծրագիրը ուղարկվում կամ տրվում են դիմումատուին՝ վարչական ակտն ընդունելուց հետո երեք աշխատանքային օրվա ընթացքում՝ առձեռն, առցանց, էլեկտրոնային փոստով կամ փոստով)։
Նախատեսվում է անձի ֆունկցիոնալության գնահատման արդյունքները հասնելի դարձնել պետական մարմիններին, այդ թվում՝ քրեակատարողական հիմնարկին։
Միաժամանակ նախագծով ուժը կորցրած են ճանաչվում Որոշման N 8 հավելվածի 31-րդ և 33-րդ կետերը։

	5. Միաժամանակ, առաջարկում ենք Հայաստանի Հանրապետության կառավարության 2011 թվականի մայիսի 5-ի N 665-Ն որոշմամբ հաստատված N 8 հավելվածի (այսուհետ նաև՝ Հավելված) 27-31-րդ և 33-րդ կետերը շարադրել հետևյալ խմբագրությամբ.
«27. Քրեակատարողական հիմնարկում պատիժ կրող անձը բժշկասոցիալական փորձաքննության կամ ֆունկցիոնալության գնահատման ենթարկվելու համար գրավոր դիմում է քրեակատարողական հիմնարկի բժշկական սպասարկում իրականացնող ստորաբաժանման ղեկավարին: 
28. Ստանալով դիմումը` քրեակատարողական հիմնարկի բժշկական սպասարկում իրականացնող ստորաբաժանումը տասն աշխատանքային օրվա ընթացքում կատարում է պատիժ կրող անձի բժշկական փորձաքննությունը, անհրաժեշտության դեպքում ուղեգրում է բժշկասոցիալական փորձաքննության (ֆունկցիոնալության գնահատման):
29. Ստանալով բժշկական փաստաթղթերը՝ քրեակատարողական հիմնարկի բժշկական սպասարկում իրականացնող ստորաբաժանման ղեկավարը 5 աշխատանքային օրվա ընթացքում դրանք ուղարկում է անձի ֆունկցիոնալության գնահատման ոլորտում իրավասու պետական մարմնին՝ պատիժ կրող անձին բժշկասոցիալական փորձաքննության (ֆունկցիոնալության գնահատման) ենթարկելու միջնորդությամբ:
30. Քրեակատարողական հիմնարկի բժշկական սպասարկում իրականացնող ստորաբաժանման ղեկավարի միջնորդության և բժշկասոցիալական փորձաքննության կամ ֆունկցիոնալության գնահատման ուղեգրի հիման վրա քրեակատարողական հիմնարկում պատիժ կրող անձի, կալանավորված անձի ֆունկցիոնալության գնահատումն իրականացվում է Հայաստանի Հանրապետության կառավարության 2022 թվականի հուլիսի 28-ի N 1180-Ն որոշման համաձայն:
31. Պատիժ կրող անձին հաշմանդամություն ունեցող անձ ճանաչելու դեպքում անձի ֆունկցիոնալության գնահատման ոլորտում իրավասու պետական մարմինը 5 աշխատանքային օրվա ընթացքում անձին հաշմանդամություն ունեցող անձ ճանաչելու մասին տեղեկանքն ուղարկում է քրեակատարողական հիմնարկի բժշկական սպասարկում իրականացնող ստորաբաժանման ղեկավարին։ Քրեակատարողական հիմնարկի բժշկական սպասարկում իրականացնող ստորաբաժանման ղեկավարը, ստանալով անձին հաշմանդամություն ունեցող անձ ճանաչելու մասին տեղեկանքը, այն ուղարկում է քրեակատարողական հիմնարկի ղեկավարին՝ պատիժ կրող անձի անձնական գործին կցելու, իսկ վարչական ակտի քաղվածքը՝ կենսաթոշակ նշանակող ստորաբաժանում ուղարկելու համար:
33. Բժշկասոցիալական փորձաքննությամբ (ֆունկցիոնալության գնահատմամբ) հաշմանդամություն ունեցող անձ չճանաչելու դեպքում իրավասու պետական մարմինը 5 աշխատանքային օրվա ընթացքում անձին հաշմանդամություն ունեցող անձ չճանաչելու մասին տեղեկանքն ուղարկում է քրեակատարողական հիմնարկի բժշկական սպասարկում իրականացնող ստորաբաժանման ղեկավարին՝ քրեակատարողական հիմնարկի ղեկավարին փոխանցելու համար:»։ 
	Առաջարկությունն ընդունվել է։
Առաջարկության, «Պետական կենսաթոշակների մասին» օրենքի 40-րդ հոդվածի և «Անձի ֆունկցիոնալության գնահատման մասին» օրենքի դրույթների հիման վրա Նախագծով լրամշակվող՝ Որոշման 27-30-րդ կետերը խմբագրվել են։
Այս դեպքում նկատի ունենալ, որ «Պետական կենսաթոշակների մասին» օրենքի 40-րդ հոդվածի 1-ին մասի համաձայն՝ Քրեակատարողական հիմնարկում պատիժը կրող անձն իրեն կենսաթոշակ նշանակելու, վճարելու կամ ֆունկցիոնալության գնահատման համար գրավոր դիմում է քրեակատարողական հիմնարկի ղեկավարին:
Բացի դրանից, հաշվի են առնվել անձի ֆունկցիոնալության գնահատման ոլորտը կարգավորող իրավական ակտերը, համաձայն որոնց՝ քրեակատարողական հիմնարկի բժշկական սպասարկում իրականացնող ստորաբաժանումը պետք է հանդիսանա առողջապահության «Արմեդ» համակարգի բաժանորդ։ 
Սա նշանակում է, որ քրեակատարողական հիմնարկի բժշկական սպասարկում իրականացնող ստորաբաժանումը քրեակատարողական հիմնարկում գտնվող անձին ֆունկցիոնալության գնահատման պետք է ուղեգրի առողջապահության «Արմեդ» համակարգի միջոցով՝ այդ համակարգում լրացնելով էլեկտրոնային ուղեգիր (համաձայն ՀՀ կառավարության 2022 թվականի հուլիսի 28-ի N 1180-Ն որոշման հավելված 18-րդ կետի՝ ֆունկցիոնալության գնահատման ուղեգիրը համապատասխան բժշկական օգնություն կամ սպասարկում իրականացնող բժշկական կազմակերպության կողմից ձևավորվում է էլեկտրոնային առողջապահության «Արմեդ» համակարգում)։
Միաժամանակ հարկ է նկատի ունենալ, որ «Անձի ֆունկցիոնալության գնահատման մասին» օրենքի 13-րդ հոդվածի 2-րդ մասի համաձայն՝ բժշկասոցիալական վերափորձաքննության իրականացման նկատմամբ ծագած հարաբերությունները գործելու են մինչև 2023 թվականի դեկտեմբերի 31-ը։ Սա նշանակում է, որ այս դեպքում գործելու է բժշկասոցիալական վերափորձաքննության՝ ՀՀ կառավարության 2006 թվականի մարտի 2-ի N 276-Ն որոշմամբ սահմանած կարգը։


	Սույն առաջարկությունների ներկայացումը պայմանավորված է այն հանգամանքով, որ մինչև 2018 թվականը քրեակատարողական հիմնարկների բժշկական սպասարկում իրականացնող ստորաբաժանումները համարվում էին քրեակատարողական հիմնարկի կառուցվածքային ստորաբաժանումներ և գործում էին քրեակատարողական հիմնարկի ենթակայությամբ, սակայն ներկայումս դրանք գործում են քրեակատարողական հիմնարկներից անկախ՝ ՀՀ ԱՆ «Քրեակատարողական բժշկության կենտրոն» ՊՈԱԿ-ի ենթակայությամբ, ուստի իրավակիրառ պրակտիկայում բացակայում է անհրաժեշտությունը, որպեսզի քրեակատարողական հիմնարկում գտնվող ազատությունից զրկված անձինք բժշկասոցիալական փորձաքննության կամ ֆունկցիոնալության գնահատման ենթարկվելու համար գրավոր դիմեն քրեակատարողական հիմնարկի պետին, այն դեպքում, երբ կարող են միանգամից դիմել քրեակատարողական հիմնարկի բժշկական սպասարկում իրականացնող ստորաբաժանման ղեկավարին, ով էլ իր հերթին կկազմակերպի հետագա ընթացքը և քրեակատարողական հիմնարկի ղեկավարին կտրամադրվի վերջնական արդյունքը՝ անձին հաշմանդամ ճանաչելու կամ չճանաչելու մասին փաստաթուղթը՝ անձնական գործին կցելու և քաղվածքը կենսաթոշակ նշանակող ստորաբաժանում ուղարկելու համար։
	

	Վարչապետի աշխատակազմի սոցիալական վարչություն
	28.04.2023 թ․ թիվ 02/11.4/14440-2023

	1. Նախագծի 1-ին կետի 1-ին ենթակետի հետ կապված առաջարկում ենք՝ «հաշմանդամ» բառը փոխարինել «հաշմանդամություն ունեցող անձ» բառերով (օրինակ, N 1 հավելվածի 46-րդ կետի 1-ին ենթակետ, 50.1-ին կետի 1-ին ենթակետ և այլն),  «հաշմանդամություն ունեցող անձ դարձած» ձևակերպման փոխարեն ինչպես նախագծում, այնպես էլ գործող որոշման մեջ կիրառել «հաշմանդամություն ունեցող անձ ճանաչված» ձևակերպումը՝ հիմք ընդունելով «Անձի ֆունկցիոնալության գնահատման մասին» օրենքի 3-րդ հոդվածի 1–ին մասի 3-րդ կետը և 7-րդ հոդվածի 5-րդ մասի 1-ին կետի ա. ենթակետը:
	Ընդունվել է։
Նախագծի 1-ին կետի 1-ին ենթակետը խմբագրվել է։


	1. Նախագծի 1-ին կետի 2-րդ ենթակետով լրացվող 4-րդ կետի 4-րդ ենթակետում սահմանել, որ որոշման դրույթները կիրառելի են նաև բժշկասոցիալական վերափորձաքննության նկատմամբ:
	Ընդունվել է։
Նախագծի 1-ին կետի 2-րդ ենթակետով լրացվող 4-րդ կետի 4-րդ կետը խմբագրվել է։

	1. Նախագծի 1-ին կետի 3-րդ ենթակետի բ. պարբերությունում վերանայել «Փորձաքննության կատարվել է» ձևակերպման հոլովաձևը, ինչպես նաև «հաշմանդամություն սահմանելու» բառերը փոխարինել «հաշմանդամություն ունեցող անձ ճանաչելու» բառերով:
	Ընդունվել է։
Նախագծի 1-ին կետի 3-րդ ենթակետի «բ» պարբերությունը խմբագրվել է։

	1. Նախագծի 1-ին կետի 3-րդ ենթակետի գ. պարբերությունում 50.2-րդ կետում նախատեսվող փոփոխությունը նպատակահարմար չէ՝ հաշվի առնելով, որ ը. ենթակետով 50.2-րդ կետը շարադրվում է նոր խմբագրությամբ:
	Ընդունվել է։
Նախագծի 1-ին կետի 3-րդ ենթակետի «գ» պարբերությունից հանվել է 50.2-րդ կետը։

	1. Ընդունել ի գիտություն, որ հաշմանդամության ոլորտում իրականացված բարեփոխումների շրջանակում «խեղում» հասկացությունն այլևս կիրառելի չէ: Մասնավորապես, «Հաշմանդամություն ունեցող անձանց իրավունքների մասին» օրենքի 23-րդ հոդվածի 3.1-ին մասի 3-րդ կետով որպես հաշմանդամության պատճառական կապ կարող է լինել աշխատանքային վնասվածքը, մասնագիտական հիվանդությունը, զինվորական ծառայության ընթացքում ձեռք բերած հիվանդությունը կամ ստացած վնասվածքը, զինվորական պարտականությունները կատարելու հետևանքով ձեռք բերած հիվանդությունը կամ ստացած վնասվածքը, ՀՀ պաշտպանության մարտական գործողությունների ժամանակ ձեռք բերած հիվանդությունը կամ ստացած վնասվածքը և այլն:
Հաշվի առնելով վերոգրյալ հիշատակումը՝ նախագծով անհրաժեշտ է փոփոխություն նախատեսել խեղումը՝ որպես հաշմանդամության պատճառական կապ սահմանված կետերում, խմբագրել նախագծի 1-ին կետի 3-րդ ենթակետի ե. պարբերությունը, միաժամանակ նախագծի 1-ին կետի 2-րդ ենթակետով վերջինիս համար սահմանել անցումային դրույթ:
	Ընդունվել է։
Նախագծի 1-ին կետի 2-րդ ենթակետով Որոշման համապատասխան դրույթներից հանվել է «կամ խեղման» բառը։ 

	1. Առաջարկում ենք քննարկել նախագծի 1-ին կետի 3-րդ ենթակետի ժա., 6-րդ ենթակետի գ. պարբերություններում վերագնահատման դեպքը:
	Ընդունվել է։
Նախագծի 1-ին կետի 3-րդ ենթակետի «ժա» և 6-րդ ենթակետի «գ» պարբերությունները խմբագրվել են։

	1. Նախագծի 1-ին կետի 3-րդ ենթակետի ժբ. պարբերությունում «անձի հաշմանդամության մասին», 5-րդ ենթակետի ա. պարբերությունում «հաշմանդամության գնահատման» ձևակերպումները հակասում են հաշմանդամության ոլորտում կիրառվող ձևակերպումներին:
	Ընդունվել է։
Նախագծի 1-ին կետի 3-րդ ենթակետի «ժբ» (լրամշակված տարբերակի՝ «ժա») և 5-րդ ենթակետի «ա» պարբերությունները  խմբագրվել են։

	1. Անհրաժեշտ է նախագծով փոփոխություն նախատեսել նաև գործող որոշման N 8 հավելվածի վերնագրում և նույն հավելվածի 1-ին կետում:
	Ընդունվել է։
Որոշման N 8 հավելվածի վերնագրում և նույն հավելվածի 1-ին կետում փոփոխությունը կատարվել է։

	1. Նախագծի 1-ին կետի 5-րդ ենթակետի թ. պարբերությամբ առաջարկվող փոփոխությունն իմաստային առումով աղավաղում է նախադասության միտքը:
	Ընդունվել է։
Նախագծի 1-ին կետի 5-րդ ենթակետը խմբագրվել է։

	1. Իրավական տեխնիկայի առումով նախագիծն անհրաժեշտ է համապատասխանեցնել «Նորմատիվ իրավական ակտերի մասին» օրենքի պահանջներին (օրինակ 1-ին կետի 3-րդ ենթակետի է., ժբ., 5-րդ ենթակետի թ. պարբերություններ,  և այլն):
	Ընդունվել է։
Կատարվել են համապատասխան փոփոխություններ։

	1. Ընդունել ի գիտություն, որ գործող որոշման N 18 հավելվածը (ԵՏՄ անդամ պետությունների աշխատողների կենսաթոշակային ապահովություն) չի համապատասխանում հաշմանդամության ոլորտում իրականացված բարեփոխումներին:
	Ընդունվել է ի գիտություն։
Նախագծով N 18  հավելվածում հստակեցվել է իրավասու մարմնի անվանումը։

